
Efni. Umsögn um frumvarp til laga um stofnun hlutafélags um Rafmagnsveitur ríkisins

Iðnaðamefnd Alþingis hefur óskað umsagnar Orkuveitu Reykjavíkur um frumvarp til laga 
um stofnim hlutafélags um Rafinagnsveitur ríkisins. Orkuveita Reykjavíkur telur það vera 
ákvörðunarmál eigenda hveiju sinni hvaða rekstrarform þeir velja á fyrirtæki sín. Samt 
sem áður þykir rétt að benda á eftirfarandi.

Samkvæmt 3. gr. frumvarpsins fer iðnaðarráðherra með eignarhlut ríkisins í hlutafélaginu. 
Iðnaðarráðherra er fer einnig með hlut ríkisins í Landsvirkjun og Orkubúi Vestfjarða. 
Iðnaðarráðherra veitir orkufyrirtækjum leyfi til rannsóknar og nýtingar á grundvelli laga 
57/1998 um rannsóknir og nýtingu á auðlindum í jörðu og virkjunarleyfi á grunvelli 
raforkulaga nr. 65/2003. Orkuveita Reykjavíkur, sem starfar á samkeppnismarkaði, þarf 
því að sækja um margvísleg leyfi til iðnaðarráðherra sem á sama tíma er yfirmaður þriggja 
annarra orkufyrirtækja.

Orkuveita Reykjavíkur er þeirrar skoðunar að það samræmist engan veginn 
samkeppnissjónarmiðum eða almennum sjónarmiðum um jafnræði og gegnsæi að 
yfirmaður þriggja raforkufyrirtækja á samkeppnismarkaði veiti einnig leyfi til rannsóknar 
og nýtingar og virkjunarleyfi. Því þarf að gera breytingu á frumvarpinu og færa forræði á 
hlut ríkisins til annars stjómvalds, t.d. fjármálaráðherra. Að öðrum kosti verður að gera 
breytingar á lögunum um rannsóknir og nýtingu á auðlindum í jörðu og raforkulögum og 
færa leyfisveitingar til annars aðila sem er óháður iðnaðarráðherra, ráðneyti hans og 
undirstofnunum.

í greinargerð með frumvarpinu segir m.a.

Meginröksemdin er sú að hlutafélagsformið er mun hentugra rekstrarform fyrir 
rekstur sem þennan en það rekstrarform sem nú er notast við, jafnvel þó að 
ríkissjóður sé einn eigandi að hlutafélaginu, einkum þegar litið er til þess 
meginsjónarmiðs sem raforkulögin frá 2003 byggja á, sem er að reyna að stuðla að 
samkeppni í vinnslu og viðskiptum með raforku.

Samkvæmt fréttatilkynningu RARIK, Orkubús Vestfjarða og Landsvirkjunar frá 17. janúar 
s.l. hefur stjóm RARIK, samkvæmt heimild í gr. 7.11 fjárlaga 2006 ákveðið að stofiia 
sölufyrirtæki á raforkumarkaði með Orkubúi Vestfjarða og Landsvirkjun. Munu virkjanir

RARIK og sölukerfi verða lagðar inn í hið nýja sölufyrirtæki. RARIK mun því framvegis 
verða dreifiveita sem starfar á grunvelli einkaleyfis og mun hvorki stunda vinnslu né 
viðskipti með raforku á samkeppnismarkaði.

